
Welcome to Baba-God family! Wen we
don receive Jesus Christ, we suppose
hustle to keep our salvation (Philippians
2:12). E dey important to tok hia sey,
we no dey work to get salvation, but we
suppose work to keep am. Na di Holy
Spirit dey epp us work to keep our
salvation. Plenti pipo don dey deceived
sey, becos dem don receive Christ as
Lord and Saviour, dem go enta Heaven
and get life wey no dey end, even if dem
live anyhow dem want. Dis one no true
atall! Ditruth bi sey, to dey inside Christ
no be only wit di Salvation Prayer wey
we don pray to receive am. To receive
Christ, na just to start di relationship wey
get plenti joy, wey we don enta wit Baba-
God. Oda tins dey wey we suppose do.
Christ no dey turn hin back on anybodi
wey believe and receive am (John 6:37,
Matthew 18:11-13). But pesin wey tok

sey e receive Christ fit turn hin own back
2

to am, wen di pesin take style reject hin
authority or do am wit full chest. Na dat
time we go con tok sey, di pesin don
Leave Faith by imsef. Jesus Christ tok
sey no hi everibodi wey say dem believe
and follow am go enta Heaven, unless
dem do wetin Baba-God want (Matthew
7:21-27). E dey take time bifor pesin wey
get Christ go reject am, con waka leave
am last last, but e fit happun. Bible tok
sey, na like "Dog wey go back, go chop
hin vomit" (2 peter 2:20-22). Di good tin
be sey, Baba-God get plenti mercy and
love for us; e dey always ready to take
us back wen we waka go but come back
to am like di prodigal pikin wey dey Bible
(make you see Luke 15:11-32).

You fit dey wonder: “/ don dey saved.
Wetin | make | do now?”

(i) Make you forgive yoursef: You be

new pesin now. Baba-God don show as
3

